
				এই পাতাটির মুদ্রণ সংশোধন করা প্রয়োজন। 
রমার বিয়ে - ○ミ○
একদিনের মধ্যে যদি শুভ-দিন থাকে, তবে শুভ-কাজ সেরেই আমি বাড়ীতে ফিরে যাই।” মিঃ স্যানিয়েল কহিলেন, “আপনার কথা আমি বুঝেছি! তাছাড়া উভয় পক্ষ থেকে যখন সম্মতি এসেছে, তখন মিছে দেরি করারও কোন সার্থকতা দেখিনে।”
সরোজ কহিল, “কিন্তু রমার বিয়ে এমন অনাড়ম্বরে হবে কি ক’রে, বাবা ?” “আড়ম্বর তো পালিয়ে যাচ্ছে না, সরোজ! তুমি কি ভুলে যাচ্ছ সব কথা? মোহনের মত দুর্দান্ত দসু্যুর কবল থেকে উদ্ধার পাবার কোন আশা কি তুমি করেছিলে? বিপদ কি একেবারে কেটে গিয়েছে তুমি ভাব? তাই আমি একথা বাইরে প্রচারিত হবার পূর্বেই শুভকাজ সেরে ফেলতে চাই।”
মিঃ সোমের যুক্তির গুরুত্ব অস্বীকার করিবার পথ ছিল না। সুতরাং সকলেই সম্মতি দান করিল।
ডাঃ গুপ্ত একজন আচার্যকে ডাকিবার জন্য ভৃত্য প্রেরণ করিলেন। অনতিবিলম্বে পাজি-পুথি লইয়া আচার্য হাজির হইলেন। নানা শ্লোক আবৃত্তি করিতে করিতে পঞ্জিকা দেখিয়া কহিলেন, “আগামী পরশু বিবাহের অতি শুভ-দিন আছে। একেবারে রাজযোটক মিল হবে। ঐ দিনেই যদি সম্ভব হয়—”
মিঃ সোম উৎসাহ ভরে কহিলেন, “নিশ্চয়ই সম্ভব হবে। আগামী পরশুই আমি শুভকাজ শেষ করতে চাই।”
আচার্য টিকি নাড়িতে নাড়িতে কহিলেন, “উত্তম। ভালই হ’ল। শুভস্য শীঘ্রম। এখন আয়োজনে লেগে পড়ুন। তা’ আমাকে ভালরকমে বিদায় করবার আজ্ঞা হোক।”
ডাঃ গুপ্ত একখানি পঞ্চাশ টাকার নোট বাহির করিয়া আচার্যের হাতে প্রদান করিলেন। আচার্য অবিশ্বাস্য দৃষ্টিতে একবার নোটের দিকে, অন্যবার সভয়ে দাতার দিকে চাহিতে চাহিতে দ্রুতপদে প্রস্থান করিলেন।
মিঃ স্যানিয়েল কহিলেন, “আমি আপনাকে অভিনন্দিত করছি, ডাঃ গুপ্ত। যে রত্বের মালিক আপনি হতে যাচ্ছেন, তা সত্যই দুর্লভ রত্ন। নইলে মোহনের মত জহুরী এতটা আগ্রহশীল হ’ত না।” છે.
ডাঃ গুপ্ত কৃতাৰ্থ দৃষ্টিতে একবার রমার মুখের দিকে চাহিয়া মিঃ স্যানিয়েলকে কহিলেন, “আপনার কি মনে হয় যে, দসু মোহন কোন অত্যাচার শুরু করতে পারে?”
মিঃ স্যানিয়েল চিন্তিত স্বরে কহিলেন, “যদি সে শুনতে পায়, তা হ’লে সে যে কি করবে, আর করবে না, ভাবতেও তেমন ভরসা পাই না। সেজন্য আমাদের বিশেষভাবে আয়োজন করতে হবে।”
ডাঃ গুপ্ত কহিলেন, “পুলিসের বন্দোবস্ত তো?” “হা। সহস্ৰ পুলিসকে দিবারাত্র মোতায়েন রাখা প্রয়োজন হবে। তারপর একবার বিবাহ হ’য়ে গেলে আর কোন আশঙ্কার কারণ থাকবে না।” মিঃ স্যানিয়েল নিশ্চিত্ত স্বরে কহিলেন।
মিস্টার সোম অত্যন্ত চিন্তিত হইয়া কহিলেন, “থাকবে না, এমন আশ্বাস একটা দসু্যর ওপর কি করা চলে, মিঃ স্যানিয়েল ?”

